ОҚУШЫЛАРДЫ БЕЙІНАЛДЫ ДАЙЫНДАУДЫ ҰЙЫМДАСТЫРУДЫҢ

ПЕДАГОГИКАЛЫҚ-ПСИХОЛОГИЯЛЫҚ ЕРЕКШЕЛІКТЕРІ

Әлемдегі елдер мен халықтардың өзара тарихи байланысының дамуы экономика, мәдениет пен ғылымның әлемдік деңгейге бет бұруы, ғылыми білімнің түрлі салаларында әлемдік іс- тәжірибені оқып үйренудің қажетті шарты екендігін дәлелдейді. «ҚР 2015 жылға дейінгі тұжырымдамасында», «ҚР білім беруді дамытудың 2011-2020 жылдарға арналған мемлекеттік бағдарламасында» еліміздің білім беру жүйесіндегі барлық сатылардағы мәселелерді мәдени тұрғыдан жіктеп бергендігін ескеретін болсақ, соның ішінде 12 жылдық білім берудегі кәсіби білімге қатысты бірқатар қиын мәселелерді шешу міндеттері ерекше аталады. «ҚР Білім туралы» заңының 8 бабында «Білім беру жүйесінің басты міндеті-ұлттық және жалпыадамзаттық құндылықтар, ғылым мен практика жетістіктері жеке адамды қалыптастыруға, дамытуға және кәсіби шыңдауға бағытталған білім алу үшін қажетті жағдайлар жасау» делінген [4,18бет]. Еліміздің даму деңгейі осы арқылы бағаланатын әрбір мемлекеттің мәдени-экономикалық дамуы қайсібір тарихи кезеңдерде болмасын ондағы кәсіптік білім жүйесінің деңгейіне байланыстылығы дәлелденді. Сондықтан да қазіргі таңда кәсіптік білімге орай бейімдеп оқыту көзқарасы да, сұранысы да әлемдік деңгейде бетбұрыс алуда. Осыған орай білім берудің мақсаты

бұрынғыдай жастарды әмбебап біліммен қаруландыру емес, оларға аз-аздан барлық сала жайлы білім емес, терең бір ғана сала бойынша білім беру. Осыны жүзеге асыру үшін елімізде бейіндік оқыту ұйымдастырылуда. Бала болашағы оның жаңа тұжырымдарды түсінуі мен қабылдай білуіне, дұрыс таңдау жасауына, бүкіл өмір бойына өзгермелі жағдайларға тез икемделе білу қабілетіне байланысты болмақ. Мұндай тұлғаға қойылатын бірінші кезектегі нақты талап:

ойлылық, салмақтылық, белсенділік, әлеуметтік жауапкершілік, терең білімділік, кәсіби

сауаттылық. Бейіндік оқыту білім беру сапасын көтеру, мемлекеттің және қоғамның, тұлғалық өзекті және келешектегі қажеттіліктерді жүзеге асыру әдістерінің бірі ретінде ұсынылып отыр. Жоғары сынып оқушыларының кәсіптік өзін-өзі анықтауы негіздері П.П.Блонский, С.И.Вершинин, В.И.Журавлев, Е.А.Климов, Н.Н.Чистяков, С.Т.Щацкий т.б. еңбектерінде көрсетілген.

Ресейлік зерттеушілері тұлғаның кәсіби өзін-өзі анықтауын қалыптастыруда таңдау бір

реттік акт емес, оның болашақ кәсіби іс-әрекеттің дамуының ұзақ үрдісі ретінде

қарастырады.Тұлғаның әлеуметтік астарларының кәсіби өзін-өзі анықтауын Л.А.Амирова,

В.М.Архипов, В.Г.Афанасьев, В.В.Бахарев, Л.П.Бусева, В.А.Журавлев, С.В.Кушнир, В.Н.Шубин, В.В.Ядовтың еңбектерінде көрсетілген. Жоғары сынып оқушыларының кәсіптік өзін-өзі анықтауының психологиялық- педагогикалық қалыптасуға әзірлік мәселелері Н.Ю.Буганова, Н.Э.Косаткина, Е.А.Климова, Е.В.Лямкина, Б.П.Невзоров, С.Н.Чистякова т.б. орын алған. Соңғы жылдары оқушылардың кәсіби өзін-өзі анықтауына деген көзқарас біршама өзгерді, әйтсе де бұл өзгерістер ең алдымен білім беруді жетілдіру тұжырымдамаларына бейіналды әзірліктің және жалпы білім берудің жоғары сатысында оқушыларға бейіндік оқытуды енгізумен байланысты. Бейіндік оқытуды енгізуге Э.А.Аксенова, Л.Н.Архемова, И.С.Артюхова, Л.В.Байбрадова, С.Г.Броневщук, А.И.Влазнев, М.И.Губанова, П.С.Лернер, Н.В.Новожилова, Н.Ф.Радичев, М.М.Фирсова, А.В.Хуторский, С.Н.Чистякова т.б. еңбектері арналған. Қазақстанда еңбек тәрбиесі, кәсіптік-бағдар мәселелерімен Ә.Құтпанбаев, С.Аққожин, Қ.Шалғынбаев, Ә.Мүсілімов, Е.Райымжанов және т.б. айналысқан. Ал бейіндік оқыту мәселелерін М.Ж.Жадина, С.Д.Муканова, К.Ж.Кожахметова, Г.З.Байжасарова, Б.К.Кудлиева, С.А.Калинова т.б. қарастырған. Бірақ бұл зерттеулер жеткіліксіз. 12 жылдық білім берудегі бейіндік мектепке ауысу оқушылардың кәсіби анықталуын көп кезеңді етеді: бейіндік бағытты таңдау, бейіндік оқытуды таңдау дұрыстығын тексеру және нәтиже ретінде-мамандық таңдау. Оқушылардың түрлі дәрежеде олардың қажеттіліктері мен қабілеттілігіне сай толықтай білім алуларына себептесу арқылы бейіндік оқытуды енгізу оқушыларды болашақ кәсіптік бағдарлаудың іс-әрекет ортасына және олардың кәсіби өзін-өзі анықтауына оң әсерін тигізеді. Республиканың көптеген мектептерінде жалпы орта білім беру деңгейінде бейіндік оқыту, ерте жастан кәсіби бағдарды іске асыру үшін жағдайлар жасалмаған. Сонымен қазіргі жаңа қоғамның сұранысына сәйкес кәсіптік білімге орай бейімдеп оқытуды жүзеге асыру қажеттіліктері оқушыларды бейіналды дайындау мәселелерінің толық зерттелмеуі, оқушылардың мамандық таңдау қажеттілігі мен оларда мамандық, кәсіптік еңбек әлемі жөнінде қажетті білімдердің жоқтығы арасында, оқушылардың тұлғалық мүмкіндіктері мен мамандықтың адамға қояр талаптары арасында, оқушылардың кәсіби өзін-өзі анықтауы мен қазіргі еңбек нарығында олардың таңдаған мамандығының жеткілікті деңгейде жетілмеуі арасындағы қарама- қайшылықтың орын алғандығы байқалады. Мектепте бейіналды дайындықты ұйымдастыру жүйелі жүргізілсе, оқушыларды кәсіптік енг ізәлемі жөнінде қажетті біліммен қаруландырып, олардың танымдық мүмкіндіктері, қызығушылықтары, қабілеттері, бейімділіктері, шығармашылық белсенділігі дұрыс қалыптастырылып, бейіндік бағыт таңдауда қателеспес еді.

Оқушыларды бейіналды дайындау негізгі мектептен бейіндік мектепке өту кезінде қиындық тудырмайды, мамандық таңдауда қателікке ұрынуға жол бермейді.

Осы мәселелерге сәйкес нақты міндеттер қойылады:

1.Оқушыларды бейіналды дайындауды ұйымдастырудың теориялық негіздерін айқындау;

2.«Бейіндік оқыту жүйесі», «Бейіналды дайындық » ұғымдарының мәнін нақтылау;

3.Оқушыларды бейіналды дайындауды ұйымдастырудың тиімділігін қамтамасыз ететін

педагогикалық-психологиялық шарттарды анықтау, енг ізжасау, көрсеткіштерін, деңгейлерін анықтау.

4.Оқушыларды бейіналды дайындаудың ғылыми әдістемесін айқындау, тәжірибеге енгізу

Оқушылардың іскерлік қызығушылығын зерттеу мен бейінін байқау, бейін бойынша

оқытудың негізгі бөлігі болып есептеледі, ал бұл психологиялық әдістемеге сүйенуді талап етеді.

Әрбір бейін бойынша оқыту сыныптарында ашық түрде және нақты таңдаудың түрі жүріп жатуы керек. Қазіргі көзқарас бойынша кәсіптік жетістік ол адамның қалай туғанына емес еңбек іс- әрекетінде қалыптасады. Кәсіптік шеберліктің тууына қалыпты кәсіби түрткі әсет етуі керек,

қысқаша айтсақ жұмыс істеуге ниеті, сонымен бірге соған сәйкес қабілеті, негізге сүйене дағдысы қалыптасуы керек. Бейін таңдау оқытуда сыныптарды іріктеу мамандық таңдау бойынша жүйелі жұмысты емес, оны толықтыруды, қайта қарауды талап етеді.

Мектепте бейіналды және бейіндік білім беру- құзыреттілікті қалыптастырудың негізі, осы бағытта оқушыларға тиісті көмек көрсетуде маңызды орынды мектептің психологиялық қызметі алады.

Психологиялық қызметтің мақсаты – оқушылардың құзыреттілігін қалыптастыруда

бейіналды және бейіндік оқытуға психологиялық жетекшілік жасау, кәсіби бағдарды дұрыс таңдаған, өз ісінің шебері, мектеп бітіруші моделін құру.

Міндеттері:

оқушыларды таңдау еркіндігінің дұрыстығына бағыттау өз мүмкіндіктерін толық ашуға

жағдай жасау; әрбір жеке оқушының психологиялық, тұлғалық дамуында бейімділіктері мен қабілеттерін ескеріп даралау;

оқушылардың кәсіби қалауы мен құзыреттілік деңгейін анықтауға арналған диагностикалық құралдарды пайдалану;

белсенділіктің барлық түрін (танымдық, әлеуметтік, шығармашылық) жауапкершілікпен

жүзеге асыруға бағыттау;

өзін-өзі тануды креативті, жаңаша ойлау қабілетін дамыту;

оқушылардың тұлғалық және кәсіби өзін-өзі табуы барысында психологиялық көмек

жолдарын анықтау;

оқушыларды белгілі бір мамандыққа бағыттауда қажетті дағдыларды қалыптастыру

жолдарын көрсету.

Бейіналды және бейіндік оқытуда психологиялық жетекшілік жасау кезінде жалпы мынадай мәселелер кездеседі:

ата-ананың түсінбеушілігі;

балалардың өз мүмкіндіктерін таңдауда сенімсіздігі, өз-өзіне баға бере алмауы;

жоғары оқу орындарымен байланыстың өз деңгейінде болмауы;

мектепте бейіндік білім алатын сыныптар мен кәсіптік шеберлікті шыңдауда психологтың

жетіспеуі;

оқушылардың мамандықтар жөнінде білімінің болмауы. Кез-келген мектепте көп болса, екі психологтан жұмыс жасайды, психологтың қызмет бағыттарын ескерсек, бір педагогикалық-психологиялық консилиумның өзі қанша жұмысты, зерттеуді қажет етеді, олай болса оқушының бейіндік білім алуында дұрыс таңдау жасауы,өмірлік жолын таңдаумен бір, осындай келелі мәселені шешуде бейіндік білім алуда, дұрыс көзқарасты таңдауда, арнайы диагностикалық зерттеу жүргізуде осы бағытқа арнайы психолог-педагог маман қажет деп есептеймін.

Жоғарыда айтылған қарама-қайшылықтарды шешу мақсатында мынадай жұмыстарды

жүргізуге болады.

Балалардың өз мүмкіншіліктерін таңдауда сенімсіздігі, өз-өзіне баға бере алмау қиындығы

кездеседі. Мәселенің алдын-алу бағытында бейіналды дайындауда оқушының жеке

ерекшеліктеріне терең мән беру, бағыт-бағдар беру мақсатында психологиялық-педагогикалық диагностика жүргізіп отырылады.

Диагностикалық зерттеу мақсаты-оқушы жайында зерттеулер топтамасын жинау емес,

оқушының өзін-өзі анықтаудағы тәжірибелік белсенділігін ояту.

Бейіндік оқытуды таңдауда бейіналды дайындық төмендегі әдістемелер арқылы жүргізіледі:

А.Е.Голмштоктың «Қызығушылық ______Э___картасы»;

Голланд әдістемесі;

Беннет әдістемесі (техникалық ойлау дамуының деңгейін бағалау);

Климовтың «жекелеп диагностикалау» әдістемесі;

Ақыл-ойды анықтау мектеп тесті (ОҚДАТ);

Ойлаудың типін анықтау әдістемесі;

«Кәсіби бейінділікті анықтау» әдістемесі;

Бейін әдістемесі т.б.

Қазіргі жас жеткіншектердің қабылдау ерекшеліктері, жаңа әлеуметтік-экономикалық міндет, бейіндік оқыту міндеті қанша тапсырма берілгенге емес, әдістемелердің құрылымы түрлеріне байланысты. Нәтижелі әдістемелерден соң интеллектінің дамуы көтеріледі, эрудициясы өседі, өмірлік құндылықпен приоритеті өзгереді. Бұл әдістемелер Ресейлік мектептердің тәжірибесінен өткен. Ал диагностикалық жұмысты жүргізудегі негізгі талап, осы зерттеуде оқушының сенімін ояту және диагностиканы психолог-педагогтың өзі жүргізуі керек. Бірінші сабақты-оқушыны қызықтыратын мотивациясын айқындайтын әңгімеден бастау керек, бағыт бойынша бөлу кезіндегі сынақ олар үшін емтихан емес, болашақты анықтау, айқындау екенін түсіндіру қажет.

Қабілет ерекшеліктері бойынша балаларды даралау кезінде, кәсіптік бағыт-бағдар алуда ата- ананың рөлінің жоғары екендігі балалармен жүргізілген арнайы анкета көмегімен анықталды. Соңынан ата-аналардың осы тақырып төңірегінде түсінбеушілігі көп болды, осы жағдайдан шығу

жолында бейіналды дайындық кезінде әр оқушыны ата-аналарымен жеке әңгіме, кеңес жүргізіліп отырылуы керек. Екінші жолы деп оқушы портфолиосын атап кетуге болады, онда әр оқушының жетістіктері мен психологиялық-диагностикалық картасы, үлгерім ерекшеліктері, дарындылық картасы, жалпы бала жайлы мәліметтер қарастырылған, мәселе туындаған оқушы жайлы толық мәлімет жинақталып ата-анамен мұғалім арасында ортақ шешімге келу болып табылады.

Бейіналды дайындықты ұйымдастыру кезінде мұғалімдерге кеңес беру бейіндік оқыту кезінде кездескен қиындықтың алдын-алу мақсатында беріледі, ата-ананың баласының қабілетін жете зерттемей мұғаліммен түсініспеушілігі мәселенің негізгі өзектілігі болды. Осы жағдайларда педагогиалық-психологиялық консилиум өткізіледі. Консилиумда зерттеу нәтижелері көрсетіліп, оқушының қандай бағытқа қабілетті екендігі, ерекшелігі ескеріледі, ортақ тіл табысу көзделеді:

«Бала қабілетін ескереміз бе?» «Бала-болашағы кім?» тақырыбында дөңгелек үстелдер

өткізу; 

Ата-аналар мен оқушылардың бірлескен тренингтерін жүргізу;

«Бала болашағына ата-ана көзқарасын анықтау» мақсатында анкета жүргізуге болады.

Міне осындай жұмыстарды жүргізе келе бейіналды дайындық соңында оқушыларда бейін

таңдау мәселесе толыққанды шешіледі. Шетелдік білім беру сипатына жүгінетін болсақ, мысалы Түркияда бейін таңдауда мұғалімдер кеңесі мен мектеп ішіндегі арнайы кеңес бөлімшесі жұмыс істейді. Кеңестің жұмысы міндетті сатыдағы үлгерім-ынтасы, оқу сапасы, мұғалімнің ойы мен ата-ананың ойы алынып, педагогикалық кеңес арқылы оқушының бағыты белгіленеді. Оқушының бағытын белгілеу кезінде біріншісі, мектептегі оқу-тәрбие меңгерушісі мен сынып жетекшісінің жасаған анкета нәтижесі қаралады. Екіншісі, 9-сыныптың жылдық қорытынды нәтижесі қаралады, үшіншісі, денсаулық

жағдайына қарап, бағытты белгілеу жүмыстары жүргізіледі. Осы кезде аталатын маңызды нәрсе, 9-сыныпта бағытты белгілеу үшін арнайы аптасына екі сағат «Мамандықтар әлемі» атты бейіналды курсы 2012-2013 оқу жылынан бастап оқытылады. Бұл курста әр бағыттың болашағы, оқу процесі және белгілеу ережелері, жоғары оқу орындарымен байланысты балаларға жеткізіледі. Сонымен қатар бағыт таңдау кезінде балдық жүйе бойынша үлгерімдері қаралады. Біздің елімізде де оқыту жүйесіне «Мамандықтар әлемі» бейіндік курсы одан әрі жүргізілсе, оқушыларының бейіндік бағыт таңдаудағы кәсіби өзін-өзі табуы, мамандықты дәл анықтауында қиындық келтірмейтіні анық.

Қорыта келгенде, оқушыларды бейіналды дайындауды жүйелі ұйымдастыру қабілеттері мен бейімділіктеріне қарай ғылымның, өндірістің, өнердің белгілі бір саласында озық нәтижеге қол жеткізе алатын мамандықты таңдауға бағыттайды деп есептейміз.

